
ECAD6007-C                                                                                                               1600237 

Tudalen 1 
 

Gwerthusiad beirniadol a nodi’r camau addysgu a 

dysgu nesaf sy’n canolbwyntio ar astudiaeth achos 

dysgwr unigol neu grŵp o ddysgwyr, sy’n seiliedig 

ar ddigwyddiad beirniadol a arsylwyd. 

1. Cyflwyniad  

Mi fydd yr aseiniad yma yn trafod ac adnabod camau dysgu ac addysgu nesaf sydd yn 

canolbwyntio ar astudiaeth achos ble wnaeth yr ymchwilydd arsylwi ar achos critigol o 

sefyllfa ysgol. Pwrpas yr aseiniad yw cael mewn i’r arfer o arsylwi gwersi a chymryd 

nodiadau o’r arsylwadau, fel agwedd graidd o addysg gychwynnol athrawon gan ddatblygu 

sgiliau adfyfyrio yn ystod y cwrs TAR. Cynhaliodd yr arsylwyr pedwar arsylwad ar wahân, un 

am bob gwers ond mi fydd yr aseiniad yn ganolbwyntio ar astudiaeth critigol digwyddodd o 

fewn un o’r gwersi, mae nodiadau yr arsylwyr i weld yn yr atodiadau.   

Er y term achos critigol, nad oes rhaid i’r digwyddiad bod yn un negyddol neu peryglus, fel 

esboniodd Shapria-Lishchinsky “In the educational system, critical incidents are not 

necessarily sensational events involving a lot of tensions. Rather, they may be minor 

incidents that happen in every school.” (Shapria-Lishchinsky, 2011, tud.649). Disgrifiodd 

Joshi (2018, tud. 82) achos critigol fel digwyddiad sydd heb gael ei ragweld ar safle ysgol yn 

ystod gyrfa athro. Felly dylech chi ystyried y term achos critigol fel digwyddiad neu achos 

sydd yn achosi newid arwyddocaol yn ymddygiad yn y dosbarth (Tripp, 2012 tud.24), felly 

newid i ymddygiad y disgyblion neu’r athrawon, fel ysgrifennodd Tripp, gall achos critigol 

codi ynglŷn â datblygiad emosiynol a chymdeithasol yr unigolyn (2012, tud.9). Mae’r label o 

achos critigol hefyd yn dibynnu ar yr arwyddocâd ac yr ystyr mae athrawon sydd yn cynnal 

yr arsylwad yn rhoi ar y digwyddiad, felly yn oddrychol. 

Bydd strwythur yr aseiniad yma yn cynnwys cyd-destun yr ysgol er mwyn rhoi cefndir cyd-

destunol i’r ysgol ble digwyddodd yr achos critigol. Mi fydd yr aseiniad yn arddangos 

dealltwriaeth a gwerthusiad o fodelau a thechnegau arsylwi, a’r ffocws yr aseiniad yw’r 

achos critigol a’i gysylltiad i’r cwricwlwm newydd ac yn enwedig i’r Pedwar Diben o’r 

adolygiad Graham Donaldson ‘Dyfodol Llwyddiannus’. Bydd y gwerthusiad yn ehangu i 

ystyried yr effaith a’r goblygiadau cafodd yr achos ar weddill y dosbarth ac yr athrawon, ac 

os yw’n bosib defnyddio’r achos critigol i ddysgu ac i wella sgiliau addysgu i’r dyfodol, os 

yw’n bosib. 

2. Arsylwi  

Mi oedd yr aseiniad yma angen ymchwil ac arsylwadau o fewn amgylched ysgol. Mi fydd yr 

aseiniad yn cyfeirio at yr ysgol ble wnaeth y pedwar arsylwad cymryd lle fel Ysgol X. Yn ôl 

Canllawiau BERA, “Researchers should recognise the entitlement of both institutions and 

individual participants to privacy, and should accord them their rights to confidentiality and 

anonymity.”  (BERA, 2018, tud. 21). Er ganllawiau BERA bydd yr aseiniad ddim yn sôn am 

enwau unrhyw ddisgyblion ac yn lle yn cyfeirio atyn nhw fel Disgybl A, Disgybl B ac yn y 

blaen, os oes rhaid.  

Mae Ysgol X yn ysgol cyfuniad cymysg o ferched a bechgyn ac yn ysgol ganol ac felly yn 

cael ystod oedran o 3 i 19, felly yn dechrau o gyfnod sylfaen, cyfnod allweddol un, dau, tri, 

pedwar a phump. Mae Ysgol X o fewn yr Awdurdod Lleol Rhondda Cynon Taf. Yn 2018 nifer 

y disgyblion yn yr ysgol oedd 639 (Fy Ysgol Leol, 2018), felly yn ysgol â niferoedd isel. Mae 

yna 6.5% o ddisgyblion yn gymwys am brydau ysgol am ddim, ar draws yr adran uwchradd. 

Mae’r canran yma yn llai na’r cyfartaledd ar draws Cymru sef 16.6% ac yn hyd yn oed llai na 

chanran yr awdurdod lleol, o 19.1% (Fy Ysgol Leol, 2018). Sydd yn awgrymu bod gan Ysgol 

X lefel is o anfanteision cymdeithasol, i gymharu â gweddill Cymru a’r awdurdod lleol. Pan 

cafodd Ysgol X ei arolwg Estyn yn 2017, teimlodd yr arolygwyr fod gan yr ysgol ymdeimlad 

dda o gymuned ble mae’r plant yn gyfrifol am gyfrannu’n lawn at yr ymdeimlad hyn, sydd yn 

cyfrannu at agwedd positif y plant tuag at eu gwaith academaidd (Estyn, 2017, tud. 2 a 5). 

Wrth gynnal fy arsylwadau yn Ysgol X, roedd y ffocws ar flwyddyn 9 felly oed y plant oedd 

rhwng 12 ac 13 blwydd oed. Digwyddodd yr achos critigol ar y 26ain o Fedi, 2019 ac yn 

ystod gwers Addysg Gorfforol â gallu cymysg mewn dosbarth o 20 o fechgyn ar ôl amser 

cinio, 13:10y.p. tan 2:05y.p. 

 

3. Methodoleg  

Mae yna nifer o wahanol fodelau o arsylwi, am yr aseiniad yma, defnyddiodd y dull arsylwad 

di-cyfrannog. “Observation can be a powerful research tool, but it is not without its 

difficulties...” (Cohen, 2007, tud.397), felly mae arsylwi ar ei hun yn cael nifer o fanteision ac 

anfanteision. Ond un o’r manteision mwyaf nodedig yw bod y dull yn galluogi’r ymchwilwyr i 

gasglu data fel mae’n digwydd, yn naturiol (Cohen, 2007, tud.396). Felly nad oes risg o gael 

data ail-law anghywir. Wrth arsylwi mae rhaid cydnabod sgiliau mae’r plant yn dangos, y fath 

o ryngweithio yn y dosbarth rhwng y disgyblion, eu cyfoedion ac yr oedolion yn yr ystafell 



ECAD6007-C                                                                                                               1600237 

Tudalen 3 
 

dosbarth ac yn olaf y rhyngweithio’r disgyblion â eu hamgylchedd gan ystyried eu 

cyflawniadau.  

I ymledu, mae arsylwad di-cyfrannog yn fodd o arsylwadau ble bydd yr arsylwr yn eistedd yn 

y cefn, heb gyfathrebu a neb gan gynnwys cyswllt llygaid, fel dywed Basit (2010 tud.125). 

Pwrpas hyn yw ceisio lleihau unrhyw effaith gall cael ar y nodiadau maes, ond wrth fod yn yr 

ystafell dosbarth mae’n wneud yn siŵr bod yr arsylwr yn gallu casglu data ei hun felly nid 

oes angen dibynnu ar ddata unrhyw un arall. Ond mae pwynt Burton a Bartlett (2009, 

tud.117) yn gwrthgyferbynnu hyn oherwydd maent yn dadlau bydd arsylwyr yn effeithio ar y 

sefyllfa, fel bydd arolygwyr ysgol yn newid ymddygiad y plant ac yr athrawon. 

Casglodd yr arsylwyr data ansoddol, fel dwedodd Lichtman (2013, tud.3) “Qualitative 

research is a general term that describes in-depth research about human behaviour.” Felly 

yn glir pam mae data ansoddol yn berthnasol wrth gasglu data wrth arwain arsylwadau o 

fewn ystafell dosbarth. Wrth gasglu data ansoddol, mae hi’n hanfodol bod yr ymchwilwyr yn 

ysgrifennu eu nodiau maes mor gynt a sy’n bosib os nad oedd cyfle ganddyn nhw yn ystod 

yr arsylwad, er mwyn sicrhau statws o ddibynadwyedd. Fel dywed Basit (2010, tud. 202) bod 

ysgrifennu nodiadau maes yn ystod y proses ymchwil yn gallu fod y cyfnod mwyaf pwysig. 

Gan dderbyn bydd y datblygiad yr ysgrifennu yn parhau trwy gydol yr aseiniad, mae’r 

nodiadau cychwynnol mor bwysig i ddatblygiad yr ymchwil. Cytunodd Tripp â’r gosodiad, 

gan ychwanegu heb nodi’r nodiadau’r gall cymryd pethau ni’n gweld yn ganiataol ac felly 

ddim hyd yn oed yn ystyried fel achos critigol (Tripp, 2012, tud.41-42). Anfantais data 

ansoddol yw bod gan y mwyafrif o arsylwr yn dangos gormod o ymrwymiadau tuag at eu 

maes a’u pwnc (Richards, 2009, tud. 23). Felly maent yn bosib iddyn nhw dangos tuedd, neu  

chwilio am duedd gan anwybyddu pethau, hyd yn oed os yn isymwybodol.  

Pwrpas astudiaeth achos yw darparu portread o bobl go-iawn mewn sefyllfaoedd 

cymdeithasol ac yn galluogi’r arsylwr i gasglu llawer o ddata. Ond mi fydd rhai unigolion yn 

dadlau bod y dechneg o astudiaeth achos yn rhy oddrychol a bydd y data a gasglwyd yn rhoi 

gormod i’r ymchwiliwr dehongli (Flyvbjerg, 2006, tud. 219). Nad oedd astudiaeth achos yn 

berthnasol oherwydd bydd astudiaeth achos wedi para am fwy o amser ac yn astudiaeth 

llawer mwy dwys, “it essentially examines a case in depth” (Basit, 2010, tud. 21). Ni all yr 

arsylwr defnyddio’r fethodoleg o astudiaeth achos oherwydd ond diwrnod o arsylwi oedd, 

felly ni all wedi cael y cyfle i ymchwilio y dosbarth yn fwy dwfn. 

Y dull samplu oedd y mwyaf perthnasol i gymhwyso i’r arsylwad yma oedd samplu cyfle. 

Samplu cyfle yw’r dull o gasglu sampl gan ddefnyddio’r sampl sydd ar gael yn rhwydd. Mae 

rhaid cofio nad yw’r dull yma yn ceisio cyffredinoli neu yn gynrychiadol o’r boblogaeth (Basit, 

2010, tud. 52). Mae hyn yn bwysig i nodi oherwydd nad ydy’r aseiniad neu’r achos critigol yn 

honni ei fod yn gynrychiadol o’r boblogaeth, gall fod yn anfantais ond oherwydd cyd-destun 

yr arsylwad nad yw’n ymddangos fel anfantais oherwydd maent yn achos critigol.  

 

4. Y Digwyddiad Beirniadol  

Fel nodwyd yn gynharach, digwyddodd yr achos critigol yn ystod gwers Addysg Gorfforol. Y 

sampl oedd dosbarth o ddeuddeg o fechgyn ym mlwyddyn naw. Yn syml, wnaeth pedwar 

disgybl anghofio eu cit Addysg Gorfforol. Cafon nhw stŵr o’r athrawon o flaen y dosbarth, 

nodyn yn eu llyfrau cyswllt a nodyn ar y system cofrestru. Roedd un ohonynt wedi brifo ei 

goes ac felly methu cymryd rhan yn gorfforol, wnaeth un arall colli ei git a wnaeth y dau arall 

anghofio eu cit. Fel arfer, os bydd disgybl yn anghofio ei git chwaraeon, ni fyddwn nhw yn 

cymryd rhan yn y wers. Ond, penderfynodd yr athro yn lle cael dau dîm o ddeg, i gael 

pedwar tîm o bump, fel gall y disgyblion a wnaeth anghofio eu cit dal cymryd rhan ond fel 

hyfforddwr, a chael tîm yr un. Rhoddodd hyn y cyfle i’r hyfforddwyr gwella eu sgiliau 

cyfathrebu, rheoli ac esbonio ond yn enwedig, o safbwynt athro Addysg Gorfforol, gwella eu 

sgiliau pêl-droed, gan weld yn uniongyrchol beth sydd yn mynd yn anghywir gan helpu eu 

cyfoedion i wella yn erbyn y tîm arall. Gan newid cynllun y wers mae’r athro yn sicrhau bod y 

disgyblion i gyd yn cymryd rhan, gan sicrhau cynhwysiad.  

Mae hyn yn gysylltiedig â rhai o’r pedwar diben Graham Donaldson. I ddechrau y Pedwar 

Diben Donaldson yw i fod yn: 

                   ddysgwyr uchelgeisiol, galluog sy’n barod i ddysgu drwy gydol eu hoes, yn 

gyfranwyr mentrus, creadigol sy’n barod i chwarae eu rhan yn llawn yn eu bywyd 

a’u gwaith, yn ddinasyddion egwyddorol, gwybodus yng Nghymru a’r byd, yn 

unigolion iach, hyderus sy’n barod i fyw bywyd gan wireddu eu dyheadau fel 

aelodau gwerthfawr o gymdeithas (Donaldson, 2015, tud. 29). 

Pwrpas y pedwar diben yw cyfeiriadau cyffredinol i ysgolion ar gyfer y cwricwlwm newydd i 

sicrhau bod pobl ifanc yn datblygu yn gyfannol, maent yn ymwneud â goblygiadau i’r 

gymdeithas ac yr unigolyn. I ddechrau, mae’r sampl yn gyfranogwyr mentrus a chreadigol 

oherwydd roedd y bechgyn yn cyfrannu i’r wers ond o fewn ffordd wahanol, yn y cyd-destun 

yma, fel hyfforddwyr. Chwaraeon nhw rôl wahanol mewn timoedd yn effeithiol gan gymryd 

cyfrifoldeb. Cymeron nhw’r cyfle i chwarae rôl wahanol yn ystod gwers Addysg Gorfforol, 

felly wnaethon nhw adnabod cyfle ac o ganlyniad buddion nhw. Fel nodir yn gynharach, 

cymeron nhw’r cyfle i ddatblygu eu sgiliau cymdeithasol, arweiniol ac i rai efallai eu hyder. 

Sydd yn gysylltiedig â’r ail ddiben o fod yn unigolion iach a hyderus. Ac yn olaf, gan ddangos 

eu bod yn gallu cyfathrebu yn effeithiol mewn gwahanol ffurf a lleoliadau a gan eu bod mewn 

ysgol Gymraeg, trwy’r Gymraeg a Saesneg, fel sydd angen trwy chwarae rôl fel hyfforddwr, 

dangoson nhw eu fod nhw yn ddysgwyr uchelgeisiol a galluog (Donaldson, 2015, tud. 29-

31). Dangosir hyn bod yr ysgol yn gweithredu y cwricwlwm newydd ac yn ymwybodol o’r 

pwysigrwydd.  

5. Adolygiad y Llenyddiaeth  

I ddechrau, mi fydd yr aseiniad yn edrych ar y llenyddiaeth sydd wedi sefyll allan wrth 

ymchwilio i mewn i’r topig o gynhwysiad. Y fath o gynhwysiad mae’r aseiniad yn 

canolbwyntio ar yw cynnwys pob disgybl yn y wers, gan gynnwys y rhai sydd wedi anghofio 

eu hadnoddau, neu, yn y sefyllfa fel digwyddodd yn yr achos critigol, anghofio eu cit 

chwaraeon. Yn yr achos yma fe wnaethon nhw gyfranogi, hyd yn oed nad oedd ganddyn 

nhw’r adnoddau cywir, a gall rhai dadlau eu bod wedi chwarae rhan angenrheidiol, fel 

hyfforddwyr. Mae mwyafrif o ymchwil ar gynhwysiad ynglŷn ag anghenion dysgu ychwanegol 

ac felly rhaid ystyried hynny wrth ddarllen yr adolygiad o’r llenyddiaeth, fel llyfr Tilstone a 

Rose, Strategies to Promote Inclusive Practice. Pwrpas y llyfr yma yw i ysgolion, yn bennaf, 

yw i helpu cefnogi a datblygu eu strategaethau i sicrhau addysg gynhwysol (Tilstone a Rose, 

2003, tud. 1). Gan gydnabod hyn, mae llyfr Powell a Tummons, Inclusive Practice in the 

Lifelong Learning Sector yn trafod y faith bod o fewn unrhyw ddosbarth, bydd wastad 

disgyblion sydd ag anghenion gwahanol, o disgyblion â galluoedd, disgwyliadau a 

gobeithion gwahanol, mae rhaid i athrawon cymhwyso yr awyrgylch dysgu iddyn nhw 

(Powell a Tummons, 2011, tud.63). Mae’r llyfr yma wedi ei dargedu at bobl sydd yn gweithio 

tuag at ennill cymhwyster dysgu, athrawon neu hyfforddwr addysg uwch, trwy ddarllen y llyfr 

mae’n amlwg ei fod wedi anelu at ddysgwyr oed 14-19. Ond teitl y llyfr yn awgrymu ei fod yn 

paratoi dysgwyr am addysg gydol-oes, mae dysgu yn broses raddol sydd ddim yn llinol, “it 

zigzags, or dances, side to side and forwards and backward...” (Voko, Duci a Tahsini, 2014, 

tud. 21), sydd yn gefnogol o’r ysgol ddyniaethol felly hyd yn oed bod pwyslais mawr yn y llyfr 

yma ar yr oedrannau 14-19, gall dal cymhwyso i blant blwyddyn naw, a’r dosbarth o’r achos 

critigol yn enwedig. Mae’r llenyddiaeth yma yn pwysleisio, fel athrawon, yr angen i allu 

addasu eu hymarferion addysgu o fewn yr amgylchedd dysgu er mwyn gallu hybu 

cynhwysiad wrth addysgu (Powell a Tummons, 2011, tud. 63). 

Yr ail bwnc mi fydd yr aseiniad yn canolbwyntio ar yw asesu cyfoedion a beth sydd wedi cael 

ei darganfod am hyn a’r llenyddiaeth sydd wedi helpu strwythuro’r aseiniad. Asesu cyfoedion 

yn fath o asesu ffurfiannol neu asesu ar gyfer dysgu – oni bai bydd y wybodaeth sydd yn 

cael eu canfod o asesu cyfoedion yn helpu datblygu dysgu’r disgyblion (ERW, 2015, tud.7). 

Wrth drafod y llenyddiaeth sydd yn trafod asesu cyfoedion, un llyfr mi fydd yr aseiniad yn 

adolygu yw llyfr Banta Building a Scholarship of Assessment, mae’n bwysig nodi nad yw’r 

llyfr yn canolbwyntio ar asesu cyfoedion yn unig ond asesu yn gyffredinol. Mewn gwirionedd, 

beth mae’r llyfr yn dweud am asesu cyfoedion yn gryno, ond yn cydbwyso’r manteision ac 

anfanteision gan gynnig gwelliannau. Enghraifft o anfantais yw bod pryder yn amgylchu plant 

ddim yn asesu eu ffrindiau fel pysen nhw yn asesu disgybl nad ydynt mor agos efo (Banta, 

2002, tud. 161). Er mwyn goresgyn y broblem yma, mae’r awdur yn awgrymu i fabwysiadu 

adolygiad dienw (Banta, 2002, tud.16). O ganlyniad nad yw’r disgyblion yn poeni am frifo 

teimladau ffrind, gan nad ydynt yn ymwybodol pwy sydd wedi cynnig y sylwadau. Gan nad 

oedd y llyfr yma wedi canolbwyntio yn llwyr ar asesu cyfoedion, nad oedd y llyfr wedi helpu 

arwain yr ymchwil, serch hynny cefnogodd y llyfr yr ymchwil gan gadarnhau yn syml ac yn 

uniongyrchol sut teimlodd yr ymchwilydd. O fewn sefyllfa fel yr achos critigol, mi fydd hyn yn 

dechneg anodd i fabwysiadu i mewn i’r wers Addysg Gorfforol, ond mae’n bwysig i gofio wrth 

gynnal y wers. Efallai ceisio gwahanu grwpiau o ffrindiau wrth wahanu’r dosbarth, ond ni 

fydd hyn yn bosib pob tro i bob disgybl, er enghraifft os bydd dosbarth bach efo nifer llai o 

ddisgyblion felly gall y plant gwybod ei gilydd yn well ac yn ffrindiau gwell. 

Mae yna nifer fawr o fanteision defnyddio asesu cyfoedion ac mae yna nifer o esiamplau o 

lenyddiaeth i drafod. Yr enghraifft cyntaf yw llyfr Black et al Working Inside the Black Box: 

Assessment for Learning in the Classroom. Pwrpas y llyfryn yw trafod a chanolbwyntio ar 

asesu ar gyfer dysgu. Un o’r prif manteision mae’r llyfryn yn sôn am yw gall y disgybl cymryd 

sylwadau o eu cyfoedion yn fyw difrifol na os bydd yr athro wedi cynnig yr un sylwadau. 

Mae’r awduron yn ehangu gan awgrymu, efallai mae hyn oherwydd mae’r sylwadau yn cael 

eu cyflwyno mewn iaith mwy perthnasol a chyfarwydd (Black et al, 2002, tud. 10). I ymledu 

yn fwy dwfn eto, gan fod y sylwadau o fewn iaith fwy cyfarwydd, mi fydd y disgyblion yn 

teimlo’n fwy cyfforddus i dorri ar draws eu cyfoedion i ofyn cwestiwn os nad ydynt yn deall i 

gymharu ag athro. Wrth adolygu’r darn o lenyddiaeth yma nad oes llawer ar asesu 

cyfoedion, ond mae pwyslais clir ar yr arwyddocâd sydd gan asesu cyfoedion o fewn y 

sefyllfa ysgol, a sut maent yn gallu hybu gwybodaeth a dealltwriaeth y disgyblion. Darn o 

lenyddiaeth sydd hefyd wedi cefnogi dealltwriaeth yr aseiniad ynglŷn ag asesu cyfoedion yw 

A Briefing on Self, Peer and Group Assessment. Yn amlwg, nad ydy’r llyfr ond yn 

canolbwyntio ar asesu cyfoedion, ond maent yn trafod sut mae’r tri math o asesu yn 

gysylltiedig efo ei gilydd a sut mae pob un yr un mor bwysig. Mae’r llyfr yn trafod gwerth 

asesu cyfoedion o fewn sefyllfa addysgol. Un o’r brawddegau a wnaeth profi’r defnydd o 

asesu cyfoedion y mwyaf oedd sut mae’r tair math o asesiad yn amlygu brwdfrydedd ac yr 

eisiau i ddysgu’r disgyblion (Race, 2001, tud.19). Gallwch ddadlau dyma yw’r elfen 

bwysicach i asesu cyfoedion, neu hyd yn oed i addysgu, fel athrawon dyma beth ddylen nhw 

fod yn anelu tuag at; i hybu brwdfrydedd eu disgyblion ac mae’r darn o lenyddiaeth yma yn 

esbonio gall cyrraedd hyn trwy weithredu asesu cyfoedion yn eu gwersi.  

Felly wrth adolygu’r tri darn o lenyddiaeth ar asesu cyfoedion, maent yn cefnogi dewis yr 

athro o ddefnyddio asesiad cyfoedion gan bwysleisio effaith positif gall cael ar ddatblygiad a 

dealltwriaeth y plant. Mae’r tri darn yn trafod manteision ac anfanteision y defnydd o asesu 

cyfoedion ond wedyn yn darparu ffordd i oresgyn unrhyw broblemau fel sut i oresgyn y 

broblem o asesu gwaith ffrind, mae Banta a Race yn awgrymu ffordd o oresgyn y broblem 

yma gan ddarparu’r sylwadau yn ôl yn ddienw. Ni fydd hyn wedi gallu gweithio o fewn yr 

achos critigol, ond am dro nesaf yn bwysig i ystyried ac i weld sut i weithredu mewn i wersi 

Addysg Gorfforol. 

Yn olaf, edrychodd ar reoli ymddygiad, gan dyma beth oedd wedi strwythuro’r achos critigol. 

Wrth gynnal ymchwil mewn i reoli ymddygiad, roedd y llyfr Morgan, Quick, Easy and 

Effective Behaviour Management Ideas for the Classroom wedi atgyfnerthu’r pwysigrwydd 

o’r gallu i addasu adnoddau i ofynion y dosbarth a’r disgyblion (Morgan, 2009, tud.47). Sydd 

yn cefnogi’r angen i addasu’r cynllun gwers ac adnoddau yn lle cyfyngu eu gallu i gyfranogi 

yn y wers. Mae pob dysgwr yn dysgu yn wahanol, gan gyfyngu eu cyfranogiad, gall hyn fod 

yn niweidiol i gymhelliant y disgyblion. Yn yr achos critigol yma, os bydd yr athro wedi 

penderfynu peidio addasu’r cynllun i greu rôl fel hyfforddwyr i’r pedwar bachgen, gall hyn 

wedi niweidio cymhelliant y bechgyn yng ngwersi Addysg Gorfforol neu eu cymhelliant ar 

draws yr ysgol yn gyffredinol. Ond, mae’r llyfr hefyd yn pwysleisio arwyddocâd rheolau 

(Morgan, 2009, tud. 20) a threfn (Morgan, 2009, tud. 15). Nad ydy’r achos critigol yn dadlau 

hyn, ond yn pwysleisio’r arwyddocâd o addasu pan mae rhaid. Llyfr arall cafodd yr ymchwil 

ei selio ar oedd llyfr Rogers, You Know The Fair Rule mae’r llyfr yn trafod cymorth y rhieni, 

“call on parents to assist by mutual understanding” (2012, tud. 18). Tra roedd yr athro yn 

ysgrifennu nodyn yn llyfrau cyswllt y bechgyn, rhoddodd rhybudd ar lafar, os oedd y bechgyn 

am anghofio eu cit am ail dro, bydd yna alwad ffôn adref. Mae’r llyfr yma yn cefnogi 

penderfyniad yr athro, gan atgyfnerthu’r buddion o’r cyfathrebiad â’r cartref, gan fod y teulu 

neu warcheidwaid yn gallu cynnig dealltwriaeth gilyddol. Yn yr achos yma, os mae’r rhieni yn 

adnabod y broblem o anghofio cit Addysg Gorfforol, mae’r teulu neu warcheidwaid yn gallu 

helpu cefnogi’r plentyn i beidio anghofio eu cit yna neu i adnabod y gosb i wybod nad ydynt 

yn gallu anghofio eu cit eto.  

Wrth adolygu’r prif ffynonellau o lenyddiaeth ar gyfer yr aseiniad, mae yna nifer fawr o lyfrau 

gwerthfawr sydd yn rhoi syniadau a safbwyntiau gwahanol, ond fel popeth mae hefyd 

agweddau rhaid ystyried wrth gynnwys y gwaith yn yr aseiniad. Er enghraifft llyfr Quick, Easy 

and Effective Behaviour Management Ideas for the Classroom, nad ydy’r llyfr wedi seilio ar 

anghofio cit Addysg Gorfforol, ond mae yna gyfle i gymhwyso cynnwys y llyfr i’r achos i weld 

sut gall ceisio osgoi’r broblem yma cadw codi. Gan nad oedd yr achos critigol yn un eithafol 

neu o wir ddiddordeb, nad oes llawer wedi ei ysgrifennu ar y topig, felly mae rhaid edrych ar 

feysydd mwy cyffredinol fel rheoli ymddygiad ac asesu cyfoedion, ond o ganlyniad roedd yna 

mwy o ryddid i gymryd safbwynt eang gan ystyried nifer o newidynnau. 

 

6. Adfyfyrio/Gwerthuso a Chamau Nesaf  

Mae’r achos critigol ac y tri phrif ffocws, cynhwysiad, asesu cyfoedion a rheoli ymddygiad, yn 

cefnogi gwaith ymchwil Vygotsky ar P.D.P (Parth Datblygiad Procsimol), gan gynnig mwy o 

gyfleoedd yng ngwersi Addysg Gorfforol, gall gwella dealltwriaeth y disgyblion am destunau 

o fewn y wers, gan hefyd sicrhau cymhelliant gan ddarparu rôl o gyfrifoldeb. Yn syml, P.D.P 

yw’r datblygiad o beth gall dysgwyr gwneud heb help, ac yna beth allan nhw gyflawni efo 

anogaeth a chyfarwyddiadau o berson mwy medrus, fel athrawon neu gyfoedion mwy 

medrus (McLeod, 2019). Maent hefyd yn cefnogi rhai agweddau o’r Ysgol Ddyneiddiol, sydd 

yn blaenoriaethu anghenion emosiynol y dysgwyr, gan sicrhau eu cynhwysiad yn y wers ac 

atal y disgyblion o dynnu yn nôl, wnaeth yr athro osgoi hunan fri isel y disgyblion. Gan droi’r 

wers i wers fwy pleserus, bydd y wers yn un mwy cofiadwy ac o ganlyniad yn gallu cofio beth 

ddysgon nhw yn well (Holt, 2009, tud. xiv). Yn enwedig gan fod y wers yn un a oedd yn sôn 

am eu diddordebau’r mwyafrif, pêl-droed, wrth gysylltu â gwybodaeth blaenorol, er enghraifft 

timoedd Abertawe neu Caerdydd. Mae yna ddyfodol am y darganfyddiadau yma, gan 

sylweddoli’r effaith cynnwys y rôl o hyfforddwyr cafodd ar y plant, o hyn ymlaen mae’n bosib 

cynnwys y rôl ym mhob pob gwers. Wrth wneud hyn mae’r athro yn hybu datblygiad yr 

unigolyn o fewn ei bwnc, Addysg Gorfforol, ac o fewn y thema o bêl-droed, a hefyd eu sgiliau 

cyfathrebu ac asesu cyfoedion. Gan ganlyniad yn darparu’r cyfle i’w ddisgyblion datblygu o 

fewn yr ysgol. 

Gall hyn digwydd trwy Ysgol X, a hyd yn oed ar draws Cymru oherwydd ei fod yn cefnogi 

Dyfodol Llwyddiannus Donaldson ac y Safonau Proffesiynol Cymru newydd ar gyfer 

Addysgu ac Arweinyddiaeth. Felly yn berthnasol i weithredu i mewn i ysgolion Cymru, yng 

ngwersi Addysg Gorfforol, pan fydd disgybl yn anghofio eu cit, i ddilyn polisïau’r ysgol ynglŷn 

â rheoli ymddygiad er enghraifft nodyn yn y llyfr cyswllt, ond yna i weithredu beth gall y 

disgyblion heb git gwneud yn ystod y gwersi fel ychwanegu rôl hyfforddwyr i’r cynllun gwers. 

Gall gwneud hyn mewn mwy o chwaraeon nid ond pêl-droed, gall defnyddio mewn gwersi 

criced, rygbi neu unrhyw gêm tîm arall. 

Gan edrych ar nodiadau casglodd yr arsylwr, gwelir atodiad b. a dd.; yn enwedig atodiad dd., 

yn yr ail focs, ble wnaeth yr athro achosi embaras o flaen dau ddosbarth yn ddiangen o 

bosib. Dylen nhw wedi cael stŵr, efallai peidio dod â’u cit yn arwydd o ddiogrwydd o’r 

disgyblion, ond gall hefyd wedi bod nifer o rhesymau, gan gynnwys resymau nad oedd o 

fewn rheolaeth y disgyblion. Gan roi nodyn yn y llyfr cyswllt a nodyn ar y system cofrestru yn 

ddigon, gan roi stŵr pwrpasol wnaeth yr athro cael gwared ag ymddygiad tarfol ac ond yn 

creu effeithiau byr dymor (Sadik, 2017, tud. 31) ac yn gwthio’r plant i ffwrdd o ymddygiad da 

(Sadik, 2017, tud. 40). Felly yn aneffeithiol fel dull o reoli ymddygiad ac yn anwybyddu 

anghenion emosiynol a phersonol y disgyblion. Gan fod pob disgybl yn unigryw ac yn cael 

amryw o brofiadau blaenorol sydd yn effeithio ar eu hymddygiad ac agwedd mae rhaid 

addasu dulliau addysgu a rheoli ymddygiad i bob disgybl a phob dosbarth (McGil, 2013, tud. 

59). 

Fel ffordd o gasglu nodiadau wrth arsylwi, defnyddiodd y model B.W.A (beirniad wedi 

adfyfyrio), i adfyfyrio ar yr achos critigol, gwelir atodiad dd. am nodiadau cymerodd yr 

arsylwyr wrth arsylwi ar y wers ble wnaeth yr achos critigol cymryd lle. Wrth ddefnyddio 

taflennu model B.W.A, gall helpu cefnogi i ddod yn ymarferydd adfyfyriol fel rhan o’r 

agweddau craidd o addysg athrawon cychwynnol. Gall darganfyddiadau’r achos critigol 

helpu a chefnogi fy natblygiad proffesiynol a phersonol gan uwch-oleuo yr agen i gefnogi 

pob disgybl ac i helpu pob disgybl, hyd yn oed os ydynt yn anghofio dod â’u hadnoddau i’r 

wers. Mae’r achos critigol hefyd wedi dangos yr angen i allu addasu cynllun gwers, i 

ddisgwyl yr annisgwyliadwy. Os nad ydy’r athro/athrawes yn datblygu’r gallu i addasu, gall 

hyn arwain tuag at y disgyblion yn colli cymhelliant, gan deimlo nad ydynt yn fedrus yn y 

dosbarth, heb ddim ystyried o ragoriaeth, neu hyd yn oed cwblhau’r lleiaf sy’n ddisgwyliedig. 

Gan addasu’r cynllun gwers, wnaeth yr athro osgoi hwn digwydd o fewn ei wers. 

 

7. Casgliad  

I gloi felly, mae’r aseiniad yma yn dangos yr arwyddocâd cynhwysiad yn y dosbarth a’r 

pwysigrwydd o addasu cynllun i wers, sydd yn sicrhau cynhwysiad o fewn y dosbarth. Wrth 

asesu’r dull dewiswyd, mae’n bwysig i gydnabod nad oedd llawer o amser ar gael yn yr 

ysgol a dyma pam dewisodd y dull o achos critigol yn lle astudiaeth achos. Fel rhan o’r 

fethodoleg roedd rhaid casglu data ansoddol, oherwydd dyna yw’r sylfaen i achos critigol, ni 

fydd data meintiol wedi bod yn ddigonol i gynnal astudiaeth achos. Gan gynnal yr 

arsylwadau gan ddefnyddio’r dull di-gyfrannog, roedd yr arsylwr wedi ceisio lleihau’r 

newidynnau a oedd yn gallu effeithio ar yr arsylwad ond nad bydd hyn wastad yn bosib, ond 

gan beidio cyfranogi yn yr arsylwad wedi lleihau effaith yr arsylwr.  

Wrth gynnal ymchwil o fewn amgylchedd addysgol, mae’n bwysig ystyried y Safonau 

Proffesiynol Cymru newydd ar gyfer Addysgu ac Arweinyddiaeth. Y pum safon yw 

Addysgeg, Cydweithredu, Arloesi, Proffesiynol ac Arweinyddiaeth (Llywodraeth Cymru, 

2019, tud.15). Pwrpas y safonau yw datblygu addysgeg yn effeithiol ar draws Cymru, gan 

hefyd hybu rhyngweithio. Gall y safon arloesi cysylltu’n agos gan ddangos “parodrwydd i 

ddatblygu a chymhwyso technegau newydd” (Llywodraeth Cymru, 2019, tud.54).  Efallai nid 

yn bwrpasol, ond gan addasu ei gynllun gwers a sicrhau cynhwysiad wnaeth yr athro 

cyflawni’r safon Arweinyddiaeth gan gefnogi’r arfer cyfrifoldeb corfforaethol gan ddilyn ei 

“gyfrifoldebau contractiol, bugeiliol, iechyd a diogelwch, cyfreithiol a phroffesiynol” 

(Llywodraeth Cymru, 2019, tud. 58). Wnaeth y dull dewiswyd hefyd cefnogi’r pum safon. 

Mae darganfyddiadau’r aseiniad, yn cefnogi’r safonau, gan ddarganfod yr angen i 

ganolbwyntio ar anghenion emosiynol y disgyblion, ac fel athrawon mae ganddynt 

gyfrifoldeb i hybu datblygiad y disgyblion. Mae’r achos critigol a dewisiadau yr athro yn 

cefnogi Dyfodol Llwyddiannus Donaldson ac yn dangos bod ysgolion wedi dechrau 

gweithredu mewn i eu gwersi.  

 

 

Cyfrif geiriau: 4375  

8. Atodiadau   

 

a.  

b.  

c.  

         ch.  

d.  

dd.   

e.  

f.  

